
Walter Block. Irving Hexham (Red) I9S6: Rvligion. Economics nnd Social Thought. 
Proceedings o f an International Symposium. Vancouver BC. 2 - 4  Aug. I9H2. Fraser 
Institute.

Hierdie insiggewende werk handel in ses afdelings agtereenvolgens o o r:
1. Catholic Social Thought wat die verskuiwing na links teenoor klassieke Roomse denke 
aantoon en bespreek (p. 3 -4 6 );
2. Christian Social Thought wat die politieke ekonomie van Malthus tot Thatcher sowel as 
die klerikale laissez-faire benadering aan die orde stel (p. 99-180); 3. Christian Socialism  
wat die sosialistiese beweging in Engeland sowel as godsdienstige betrokkenheid en politieke 
oordele in huidige konteks behandel en beredeneer (p. 221 -250);
4. Onder die tem a Other Christian Traditions word die Hollandse Neo-Calvinisme, Minder- 
heidsgroepe en die W ereldraad van Kerke bespreek (p. 251-374);
5. Judaic Social Thought belig Judaistiese reaksie op ekonomiese, sosiale en politieke stelsels 
en die beskouing op die m arkm eganism e (p. 375 464);
6. Islamic Social Thought word bepaaldelik deur Imam Ahmad met die oog op misverstande 
•n die Weste bekend gestel. Dit le nadruk op die individu, verantwoordelikheid en vryheid 
van gewete, sonder die platoniese dualisme wat Westerse denke kenmerk en nie as kapitalis- 
ties of sosialisties getipeer kan word nie (p. 465-491).
Hierdie werk is besonder aktueel omdat dit aanrakingspunte ten opsigte van godsdiens en 
ekonomie aansny. Ekonomie is dikwels (a.g.v. Flato se ideeleer?) teologies links laat le. 
Die referate is besonder aktueel toegespits op kontem porere vraagstukke soos bv. die 
M arxisme. Die F rase r Instituut doen selfstandig en bepaaldelik navorsing oor die rol van 
mededingende m arkte en ontwikkeling daarvan met die oog op die welvaart van Kanada.

15 Spoelstra.

Combrink. V. 1987: Die gcm eenskap van die heiUgcs. IRS. Potchefstroom. IS p.
Ds. Vorster Combrink van Aranos SWA bet in hierdie brosjure 'n belangrike bydrae gelewer 
om Christelike gemeenskap te bevorder. Hy wys by herhaling op die valse tevredenbeid 
ten opsigte van die vereenselwiging van die gemeenskap van die gelowiges met formalistiese 
erediensbywoning. In ons tyd en samelewing w aar 'n onbybelse individualisme feitlik reel 
geword het, kan slegs ware Christelike gemeenskap die doodsheid deurbreek 
C. p raat van God se alternatiew egem eenskap. die kerk  (p. 2) soos David Bosch Dio vraag 
kom op: Alternatief vir wat? Die term  het m i. geen Skriftuurlikc grond nie. Op p. 8 is dit 
nie duidelik wat die parag raaf onder die opskrif Geen modellering is sonder gem eenskap  
nie m et m odellering  te doen het nie. Op. p. 11-12 m aak hy gebruik van skryw ers wat die 
beeld van nuwe en ou wyn. nuwe en ou w ynsakke  darem  rek totdat dit verw arrend is. n 
Stellingsoosdatdie/cer/craebv 'n bepaaldekultuur m agaanpasnie  (p. 12) kan in n bepaalde 
konteks w aar wees, m aar is m i. as algem ene stelling nie houdbaar nie. Met die term  
“ gemeente by hulle aan huis" Rom 16 : 5, vgl. Kol 4 : 15, Filem : 2, is lank huisgemeentes 
as kleiner byeenkomste van mense binne 'n bepaalde gemeente verstaan. Nuwere ondersoek 
dui daarop dat dit eerder voile gem eentes is. Hropagering van huisgemeentes in die sin 
w aarin dit dus in die verlede in die teologie verstaan is. is ’n risiko 
Die brosjure word van harte aanbeveel vir alle diakens. ouderlinge en bedienaars van die 
Woord. Dit is 'n goeie beginpunt vanw aar daadwerklik in die praktyk n oplewing in die 
gemeenskap van die heiliges bewerk kan word. M A Kruger

David F. Wells (Red) 1985: Rcformcil Theology in .Xmcricu. .1 History o f its Modern 
Ucvelopment. Grand Rapids. Kerdnians In SA versprei deur Lux Verbi. Kaapstad 
R45.90. 317 p.

Die werk word in besonder opgedra aan Roger Nicole (xiv-xi) op sy 75e verjaarsdag en 
ingelei deur G. M. Marsden met ’n opstel oor Reform ed and American  Sewentien verskil-



lende skryw ers wat eers kortliks bekend gestel is (ix-xi), behartig min of m eer in groepe 
van drie elk in vyf hoofstukke die behoudende gereform eerde en presbiteriaanse teologiese 
tradisies in die VSA. McNoll bespreek The Princetown Theology w aarna D. F. Wells Charles 
Hodge en W. A. Hoffecker Benjamin B. Warfield behandel. W. R. Godfrey skryf oor the W'esi- 
m inster School, terwyl W. S. Reid J. Gresham Machen en W. A Roberts Cornelius van Til 
bekend stel J. D. B ratt lei weer die hoofstuk oor Dutch Schools in, w aarna H. Zwaanstra 
Louis Berkhof en C. T. M clntire Herman Dooyeweerd in North America  bespreek. M. Smith 
skryf oor die Southern Tradition, terwyl D. F. Kelly R. L. Dabney en L. G. Whitlock jr . J. 
H. Thornwell aan die orde stel. D. Voskuil behandel Neo-orthodoxy en G. Fackre Reinhold 
Niebuhr en M. Reid H. Richard Niebuhr. J. M. Boice sluit m et ’n opstel oor The Future of 
Reform ed Theology.
W aar ons teologies Nederland beter as die VSA ken. stel hierdie boek die behoudende teolo
giese tradisie van ’n sewetal nabyverwante Amerikaanse presbiteriaanse en gereform eerde 
kerkgemeenskappe bekend. Princetown vorm tot 1927 ’n bastion van gereformeerde teologie 
waarvandaan talle ander teologiese skole gevoed is. Min van ons weet van die teologie, werk 
en stryd teen modernisme van figure soos Charles Hodge (1797-1878) en A. A. Hodge (1823- 
1886), A. Alexander (1772 1851), B. B. Warfield (1851 1921), J . Gresham  Machem (1881- 
1937), C. van Til, L. Berkhof (1873 -1957), R. L. Dabrey (1820-1898), J . H. Thornwell (geb. 
1812), R. Niebuhr en H. R. Niebuhr (1894-1962).
In die voorwoord se die redakteur (xiii-xvi) dat erns en kom mer oor die waarheid nie die 
teoloe laat insien het in hoeverre hulle gedagtes deur die konteks gevorm is nie en dat die 
Am erikaners ’n daad dikwels bo dieper denke verkies het. So het Machen en Van Til en 
andere die W estminster Seminary in 1829 gestig toe hulle 'n beleidsverandering in Princeton 
vermoed het. Dit val op dat teologiese opleiding in die VSA in bepaalde Skole onder eie self- 
standige beheerrade behartig word en nie direk deur kerke soos by ons versorg word nie.
Die gereform eerde rigting in die VSA kan onderskei word in die hoofrigtings: Ortodoks 
Presbiteriaans wat die leer benadruk: Christian Reformed wat 'n bepaalde visie op en een- 
heid tussen Christendom en kultuur  verteenwoordig; 'n Am erikaanse pietism e wat die 
"evangelical fellowship” beklemtoon.

Die teologiese rigting van die CRC te Grand Rapids word as die ' Dutch-School” beskrywe 
wat doelbewus 'n ■ Dutch-American'' (153) identiteit nagestreef het en sw aar op Kuyper 
en ander Nederlandse teoloe en filosowe geleun het (29, 95, 143, 146, 154, 172). Dit herinner 
sterk aan die vroeere Potchefstroomse en Gereform eerde opset. Etniese belange so eie aan 
im m igrante het daarin ’n rol gespeel en ’n behoefte aan identifikasie bevredig. Die CRC 
beleef egter ook spanning tussen pietism e en neo-calvinistiese Kuyperianisme (143). Ook 
daar is soos in Nederland en Suid-Afrika ’n professor geskors (161)

Die Amerikaanse gereform eerde teologie aanvaar die kerk eenvoudig in rasionalistiese sin 
as ’n denominasie, ’n vereniging van gelykgesindes en het min probleme m et 'n ' 'newborn 
church” (201) en hulle baie kerke teenoor God se een Kerk Kerk is by hulle nie mense nie, 
m aar n struktuur vir mense m et ’n eie regspersoonlikheid. Hulle kerkbegrip is vrywel 
algemeen nie konfessioneel nie, m aar taam lik kollegialisties bepaald (vgl. 105,200,206,235). 
Gevolglik is "fragm entation” feitlik vanselfsprekend (3(H)). Hierdie sekulére opvatting oor 
die kerk speel ook n duidelike rol binne die GES

Princeton het krities gekyk na die tipiese Amerikaanse verheerliking van die "power of the 
self, trust in consciousness, the American rejection of the past and the American idolization 
of dem ocracy” (15). Tog was dit n neiging in Princeton om die reform atoriese waarheid 
los van die geskiedenis as staties w aar te beskou. terwyl die gesag van die geinspireerde 
Skrif beklemtoon is. Dit val ook op dat onder Amerikaanse teoloe in die Suide bekende 
apartheids'-uitsprake wat in Suid-Afrika onder gewone mense gemaak was, offisieel gedoen 

is (226, 2:i6), terwyl dit in Suid-Afrika darem  die uitsondering onder verantwoordelike teoloe 
was.
Op die oomblik ondervind die gereform eerde gesindtes In die VSA die grootste probleme 
in ’n verbrokkelde voorkoms, die intellektualisme, elitisme en blinde vertroue in eie insigte. 
elite lidm aatskap en gebrek aan liefde wat volgens Francois Schaeffer die Christen waar- 
m erk (302). Nogtans vertoon die gereform eerde Ix’weging in Amerika ook iets van n 
slapende reus wat besig is om to ontwaak B Spoelstra

Lion-Cachet, F. N. 1987: In die w erksninkel van die Ou-Testamentiese eksegese: Die 
verklaring van die Ou Testam ent in die praktyk. (W etenskaplike bydraes van die 
PU  virCHO. R eeks A: Geesteswetenskappe. nr. 62. D epartement Sentrale Publika- 
sies), Potchefstroom : PU vir CHO. 98 p. P rys onbekend.

Die skryw er se bedoeling m et hierdie belangwekkende publikasie is om predikante, teolo- 
giese studente, Bybelkundestudente en enige gelowige wat in Bybelstudie belang stel “ in 
die praktyk van Bybelverklaring in te lei” (Voorwoord).
My taak  is om vas te stel of die skryw er in sy doelstelling(s) geslaag het.
Ek begin m et 'n kort oorsig van die inhoud.

In ’n afsonderlike inleiding word die begrippe “eksegese” . “hermeneutiek” . “hermeneuse” , 
“verklaring” en “ uitleg” omskrywe. Eksegese is die ontleding waarbinne vasgestel word 
wat die spreker/skryw er vir sy hoorders/lesers wou se en gesê het. Hermeneutiek  bestudeer 
die algem ene teorie wat tot die eksegese lei, terwyl hermeneuse  die opvolgaksie van die 
eksegese is waarbinne die bedoeling van die teks op die konkrete werklikheid van vandag 
oorgebring word. Hy wys dan op die verskil wat soms tussen “ verklaring” en “ uitleg” 
gemaak word. Die onderskeiding hier is eerder dié tussen verklaring/uitleg en interpretasie. 
Laasgenoemde kan dan in ’n sekere sin m et die skryw er se “ herm eneuse” vergelyk word.

In die inleiding word ook gewys op drie basiese elem ente in Skrifverklaring, te wete taal- 
ontleding, agtergrondnavorsing en openbaringsbetekenis, wat hy dan tot 'n eie metode van 
Skrifverklaring saam vat. In die volgende hoofstukke sluit hy by hierdie onderskeiding aan.

’n Mens se m etode van Skrifverklaring word bepaal deur jou Skrifbeskouing. In hoofstuk 
1 verantwoord die skryw er hom oor die openbaring van God as objektiewe kenbron, en ver- 
duidelik hy -  om m isverstande te voorkom -  wat hy daaronder verstaan.

Van hoofstuk 2 a f betrek hy die leser by sy “ werkswinkel” , en is sy advies om wyd rondom 
’n teks te lees en daarna die betrokke perikoop te begrens. Laasgenoemde taak  word ver- 
gemaklik as ons m et eksterne en interne kenm erke rekening hou. Die volgende stap is om 
die betrokke gedeelte te vertaal en om m et tekskritiek rekening te hou (hfst 3). Vertaling 
is belangrik om dat dit reeds ’n elem ent van verklaring bevat. By die gebruik van bestaande 
vertalings moet daarm ee rekening gehou word dat elke standaardvertaling 'n eie funksie 
het, en die een dus nie teen die ander afgespeel moet word nie. In die geval van die tekskritiek 
moet variante lesings versam el en beoordeel word, en moet die korrekte lesing bepaal word 

nogal ’n “ tall o rder” vir predikante en teologiese studente!
In hoofstuk 4 is die advies om die agtergrondsraam w erk van die spreker/hoorder te bepaal. 
Dit om vat die taalkundige, sosiologiese, politiese, kultuurkundige en selfs die aardryks- 
kundige kennis van die skryw er, sy boodskap en sy gehoor. Die agtergrondsraam w erk kan 
’n groot bydrae lewer om die Skrif reg te verstaan. Hy waarsku teen twee gevare: om kon- 
klusies te trek  op grond van literêr-historiese moontlikhede wat teen die selfgetuienis van 
die Woord ingaan, én om op grond van die tradisie aan dogmatistiese uitsprake vas te hou, 
bv. dat Moses elke woord van die pentateug eiehandig geskryf het.
In die belangrike hoofstuk 5 word die aandag op ’n indringende wyse op die “ vorm ” van 
die Ou-Testamentiese m ateriaal gevestig, en word allerlei genres en tipes onderskei: 
5eslagsregisters, poetiese literatuur, verhalende stof, profetiese stof, wysheidsliteratuur en 
wette. Die skrywer het kritiek op die wyse waarop vormontleding soms beoefen word, m aar 
veral ook w aardering vir hierdie benadering omdat dit “ 'n pragtige bydrae" tot die beter 
verstaan van die Skrif kan lewer.

Die perikoopafbakening en strukturele ontleding rus per slot van sake op n behoorlike 
gram m atiese en sintaktiese ontleding, en daaraan  word in hoofstuk 6 aandag gegee. Ons 
het ook hier ’n indringende bespreking van die rykdom aan moontlikhede op hierdie terreine.

In die voorafgaande hoofstukke het die skryw er hom veral m et 'n sinchroniese bantering 
van die perikoop en teks besig gehou. In hoofstuk 7 konsentreer hy op 'n diachroniese be
nadering en wel op twee vlakke: hy bespreek ’n gegewe openbaring in die lig van dergelike 
openbarings wat daaraan  voorafgegaan het en wat daarop volg, én hy ontleed die open- 
baringsgeskiedenis in aansluiting by openbaringshistoriese lyne, motiewe en tradisies. Wat 
laasgenoemde betref, waarsku hy tereg teen ’n neiging om die voile inhoud van die open-

baring tot 'n enkelvoudige “ sen trum ” te reduseer.

In sy slothoofstuk (8) bespreek hy die belydenisskrifte as “ kontrole” vir die eksegese, en 
gee hy raad  by die keuse en gebruik van kom mentare.
Sy “ beperkte bibliografie” beslaan tog m eer as ses bladsye.

Het die skryw er in sy doel geslaag?
Ek dink so. In sy “ werkswinkel” het hy nie net ’n oorvloed m ateriaal uitgestal nie, m aar 
het hy ook op ’n deskundige wyse leiding gegee. Hy het nadruk gelé op die “ do-it-yourself 
beginsel, m aar in die proses duidelike riglyne getrek, en die aandag op die belangrikste 
aspekte van die praktiese verklaring van die Skrif gevestig. ’n Oorvloed treffende illustrasies. 
ook by wyse van grafiese voorstellings, dra ongetwyfeld by om die moeilike taak  van Skrif- 
verklaring te vergemaklik. Ek het ook w aardering vir die skryw er se behoudende én ewe- 
wigtige standpunt ten opsigte van allerlei basiese gesigspunte.

Afgesien van 'n p aar dingetjies wat ek in die “ werkswinkel” mis, soos ’n bespreking van 
die verhouding tussen Psalm s en Kultus (bl. 42 v.), ’n aanduiding van die kategorieé kom
m entare wat hy vir die “ student” kan aanbeveel, ’n duideliker uiteensetting van die ver
houding tussen die Ou en Nuwe Testam ente as belangrike herm eneutiese sleutel, veral vir 
die prediking, en in hierdie verband veral die belang van die soenoffer van Christus as skopus 
van die Ou-Testamentiese openbaring, (afgesien van al hierdie en dergelike opmerkings) 
is dit 'n voortreflike publikasie. My harlike gelukwense aan die skryw er en uitgewers.

P. A. Verhoef.

